
Bone ge ōrr bya roroō tam rru, ma kya 
fō lhe lul minimnii nyer. Ge em nyonyo, 
ge em neneō, ge ema frifri, te rrute em 
hol floflo ne besa mnimni nyer.

Ge li be saarōan ne myuran mwenan lul 
nyer.

Rahen lul nyer em rrō bhyune tolor fan 
raki nyer. En ōrr gele tōlōr mu lu rru 
metenen yal te ōō.

Bone ge rahen lul nyer ema bhyu mo 
nong, em ga metenen tōlōr, te em har 
lingi ho le.

Tōlō e marin ten em ta ba, te baba 
wonwon wor hu em tamtee en.

Ema myinmyin nga rrō te em myur nga 
ho ran raki.

Em rrō korrkorr raki nga bya te ema me 
lamlam. Bone ge ema me lamlam te em 
haryelyel.

Lur rrō haryelyel rrō e ba rō o rrō e ba 
sul.

Tōlō e myarin err tlo nga myur huru 
ōrr. Nyer em homne ōrr hu ge em bya 
rrō galgal en.

Baba ge nyer le em ōmne tor arrbol hu 
rrhel ge em bya sun ho en.

Lon tor arrbol, em haryelyel te ema me 
lul vivi.

Bone ge em bya lamlam, em gurr ba 
arrbol helhel ge le.

Nyer em romte bwar te em se toto. 
Lonle ge a em nangnang rru ge eve ga.

Lul ge nyer le, em ga te em rrō 
gaga tleōse ōrr.

Em rrō ga lai wingiye nyer te liye 
nyer.

Em bya rrō haha ran wingiye te 
himiimi wingite ge mwe jejee ho. 
Nyer em ho rongrong nga te em 
rongne bu ten bone ge yal rrō 
byurhe nyer.

Ngate teman lul nyer em bya ho mōn 
kirinen rahen lul nyer.

Bone ge le mon, rahen lul nyer em 
rrō ter ōrr mon te vya bhyu en.

Tangbaritean ne myuran mwenan 
lul, mu rru nga lon tōlōr ge em bya 
rrō bhyune.


